
VIDEO/ Ushtroi dhunë ndaj bashkëshortes dhe e
kanosi me armë zjarri, arrestohet 37-vjeçari në
Kamzë (EMRI)

Parandalohet një ngjarje e rëndë kriminale në një familje në Kamzë.

Një 37-vjeçar ka rënë në prangat e policisë, pasi akuzohet se ka

ushtruar dhunë ndaj gruas dhe më pas e ka kanosur atë me armë zjarri.

Gazetari Igli Çelmeta raporton se bëhet fjalë për shtetasin Marash

Mexhaj.

NJOFTIMI I POLICISE

Falë ndërhyrjes në kohë nga shërbimet e Policisë, u parandalua një

ngjarje e mundshme kriminale në familje. Vihet në pranga 37-vjeçari që

ushtroi dhunë ndaj bashkëshortes dhe e kanosi atë me armë zjarri.

Sekuestrohen një armë zjarri pistoletë me �shek në fole gati për qitje,

municion luftarak dhe 5 radio që dyshohet se lidheshin me valët e

radiove të Policisë.

Shërbimet e Komisariatit të Policisë Nr. 5, bazuar në informacionet e

marra në rrugë operative se në fshatin Kasallë një shtetas mbante armë

zjarri dhe ushtronte dhunë ndaj bashkëshortes, menjëherë kanë

organizuar punën dhe kanë �nalizuar operacionin policor të koduar

“Kasalla”.

Si rezultat i tij u bë kapja dhe arrestimi në �agrancë i shtetasit:

– M. M., 37 vjeç, për veprat penale “Mbajtja pa leje dhe prodhimi i

armëve, armëve shpërthyese dhe i municionit” dhe “Dhuna në familje”.

Shtetasi M. M., mbrëmjen e djeshme ka ushtruar dhunë ndaj

bashkëshortes së tij dhe e ka kanosur atë. Ky shtetas në momentin që

kanë arritur shërbimet e Policisë, ka hedhur armën e zjarrit pistoletë

nga dritarja e banesës dhe ka tentuar të largohet, por është prangosur

nga shërbimet e Policisë.

Gjatë kontrollit përreth banesës, shërbimet e Policisë gjetën dhe

sekuestruan, në cilësinë e provës materiale, një armë zjarri pistoletë me

�shek në fole gati për qitje. Po gjatë kontrollit në banesë, Policia gjeti

dhe sekuestroi municion luftarak, një këllëf pistolete si ato të Policisë

dhe 5 radio që dyshohet se lidheshin me valët e radiove të Policisë.

Materialet i kaluan Prokurorisë, për veprime të mëtejshme.

Për t’u bërë pjesë e grupit "Balkanweb" mjafton të klikoni: Join Group dhe
kërkesa do t’ju aprovohet menjëherë. Grupi Balkanweb

